
1. Introdución

A materia de Proxecto Competencial  diríxese ao desenvolvemento das competencias transversais  a través da
realización de proxectos significativos para o alumnado e da resolución colaborativa de problemas, reforzando a
autoestima, a autonomía, a reflexión e a responsabilidade.
As competencias poden entenderse como unha combinación de coñecementos, capacidades e actitudes, nas que os
coñecementos se compoñen de feitos e cifras, conceptos, ideas e teorías que xa están establecidos e apoian a
comprensión dunha temática concreta. As capacidades enténdense como a habilidade para realizar procesos e
utilizar os coñecementos existentes para obter resultados. As actitudes describen a mentalidade e a disposición para
actuar ou reaccionar ante as ideas, as persoas ou as situacións.
Nese sentido, as competencias son aquelas que as persoas precisan para o seu desenvolvemento persoal, para
resolver situacións e problemas en distintos ámbitos da vida, para crear novas oportunidades de mellora, así como
para desenvolver a súa socialización, lograr a continuidade do seu itinerario formativo, e inserirse e participar
activamente na sociedade na que vivirán e no coidado da contorna natural  e  do planeta.  Estas competencias
desenvólvense cunha perspectiva de aprendizaxe permanente,  desde a primeira infancia  ata a  vida adulta,  e
mediante a aprendizaxe formal,  a non formal e a informal en todos os contextos,  incluídos a familia,  o centro
educativo, o lugar de traballo, a contorna e outras comunidades.
As competencias poden aplicarse en contextos moi distintos e en diversas combinacións, nas que se solapan e
entrelazan,  xa  que  determinados  aspectos  esenciais  nun  ámbito  apoian  a  competencia  noutro.  Entre  estas
competencias intégranse capacidades como o pensamento crítico, a resolución de problemas, o traballo en equipo, as
capacidades  de  comunicación  e  negociación,  as  capacidades  analíticas,  a  creatividade  e  as  capacidades
interculturais.
Deste xeito, a materia de Proxecto Competencial pode configurarse como un traballo monográfico ou un proxecto
interdisciplinario ou de colaboración cun servizo á comunidade, e as actividades que se propoñan reforzarán os
aspectos máis transversais do currículo,  favorecendo a interdisciplinariedade e a conexión entre os diferentes
saberes.
Para facilitar a concreción curricular desta materia establécense tres bloques. No primeiro bloque, o propósito é que
cada alumna e  cada alumno adquiran  as  competencias  necesarias  para  prever  un  plan  de  traballo  de  cara  á
realización de proxectos ou a resolución de problemas.

2. Obxectivos e súa contribución ao desenvolvemento das competencias

Obxectivos CCL CP STEM CD CPSAA CC CE CCEC

OBX1  -  Deseñar  un  plan  de  traballo  para  a
realización  dun proxecto  ou  a  resolución  dun
problema a través da definición de obxectivos e
das accións para acadalos,  tendo en conta as
necesidades da contorna.

1 1 1-5 3 1-2-3

OBX2  -  Desenvolver  o  proxecto  segundo  a
p l a n i f i c a c i ó n  p r e v i s t a  m o b i l i z a n d o
conxuntamente as competencias transversais
que se requiran.

1-3 5 3 1-3 2 3

OBX3 -  Presentar  os  resultados  asociados  ao
proxecto competencial  empregando dun xeito
respectuoso  estratexias  e  ferramentas  de
comunicación adecuadas cunha linguaxe verbal
e  corporal  positiva,  control  das  emocións
negativas e, de ser o caso, co uso de recursos
informáticos e audiovisuais.

1-5 3 3 2-3 1-3 3-4

Descrición:

3.1. Relación de unidades didácticas

Descrición 3º
trim.

% Peso
materia

1º
trim.Título 2º

trim.
Nº

sesiónsUD

XO PLAN: UN PROXECTO
ARTICULADO.1 10

Haberá 2 grupos:
O primeiro grupo traballará sobre Dereitos
Humanos, ética e Dereito, partindo da
Declaración de 1948, os 30 dereitos
fundamentais, características dos Dereitos
Humanos, as xeracións, a Constitución
española e os Dereitos Humanos.
.No segundo grupo traballarase con
proxctos arredor do sector turístico en Vigo,
cunha análise da contorna, o seu
patrimonio ambiental e cultural, a proposta
de actividades e o deseño dun plan turístico
que permita coñecer a cidade de Vigo e os
seus arredores.

25

EXECUCIÓN. X2 15Realización individual e articulada en
equipos. 35

XPRESENTACIÓN.3 10A comunicación e posta de manifesto. 40

3.2. Distribución currículo nas unidades didácticas

1

Título da UDUD

O PLAN: UN PROXECTO ARTICULADO.

Duración

10

Criterios de avaliación %Mínimos de consecución IA

TI 100

CA1.1 - Recoñecer a importancia da temática do
proxecto que se pretende abordar.

Recoñece oportunamente  a importancia
da temática do proxecto

CA1.2 - Identificar e determinar os recursos e
materiais necesarios para a realización do proxecto.

 Identifica e determina minimamente os
recursos e materiais necesarios

CA1.3 - Identificar, seleccionar e analizar a
información que se precisa.

 Identifica, selecciona e analiza
correctamente a información que se
precisa.

CA1.4 - Realizar a secuencia e a temporalización das
actuacións necesarias para a execución do proxecto.

Realiza adecuadamente a secuencia e a
temporalización das actuacións

CA1.5 - Prever as incidencias que se poidan producir
no desenvolvemento das actuacións do proxecto e
propoñer posibles solucións a estas.

Prevé adecuadamente as incidencias que
se poidan producir no desenvolvemento
das actuacións do proxecto e sabe
propoñer posibles solucións a estas.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Procura e selección de información relacionada cos proxectos.

- Planificación: secuenciación e temporalización.

2

Título da UDUD

EXECUCIÓN.

Duración

15

Criterios de avaliación %Mínimos de consecución IA

TI 100

CA2.1 - Executar as actuacións asociadas coa
secuencia e a temporalización prevista.

Executa con solvencia as actuacións
planificadas.

CA2.2 - Aplicar os coñecementos axeitados e
mobilizar as competencias cos niveis de calidade
requiridos.

Aplica correctamente os coñecementos
axeitados e mobiliza as competencias cos
niveis de calidade suficientes.

CA2.3 - Empregar, de ser o caso, os recursos e
materiais previstos para a execución das actuacións.

Emprega recursos e materiais necesarios
pormenorizadamente con adecuación.

CA2.4 - Resolver, dentro do seu nivel de autonomía,
ou comunicar as incidencias xurdidas durante a
execución das actuacións.

Resolve no seu ámbito comunicativo as
incidencias xurdidas.

CA2.5 - Valorar os resultados logrados ao termo da
execución do proxecto.  Valora cabalmente os resultados

logrados.
Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Execución de proxectos: dinámicas e roles.

3

Título da UDUD

PRESENTACIÓN.

Duración

10

Criterios de avaliación %Mínimos de consecución IA

Criterios de avaliación %Mínimos de consecución IA

TI 100

CA3.1 - Presentar o proxecto realizado e, de ser o
caso, os produtos finais obtidos.

Presenta de forma clara e coherente o
proxecto realizado

CA3.2 - Empregar unha linguaxe verbal con
corrección e claridade, para enxalzar a expresividade
e eficacia do discurso.

Sabe empregar correctamente a linguaxe
verbal

CA3.3 - Empregar unha linguaxe corporal e a
presenza escénica como códigos comunicativos para
enxalzar a expresividade e eficacia do discurso.

 Sabe empregar a linguaxe corporal
adecuadamente

CA3.4 - Potenciar as emocións positivas na
exposición e controlar, de ser o caso, a conduta
asociada ás emocións negativas.

Potencia axeitadamente as emocións
positivas na exposición e controla as
emocións negativas.

CA3.5 - Empregar recursos dixitais, audiovisuais ou
plásticos como apoio na presentación do proxecto.

Emprega oportunamente recursos
dixitais, audiovisuais ou plásticos como
apoio na presentación do proxecto.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Presentación de proxectos: a expresión verbal e corporal; control das emocións e da conduta.

- Uso de recursos dixitais, audiovisuais ou plásticos de apoio á comunicación para a presentación do proxecto.

4.1. Concrecións metodolóxicas

¿ A materia debe enfocarse ao desenvolvemento no alumnado dunha actitude responsable e crítica a partir da toma
de conciencia das problemáticas ás que se enfrontan a sociedade e as persoas que nela conviven, desde unha visión
sistémica, tanto local como global, e da reflexión crítica sobre os factores internos e externos que inciden nela,
asumindo a responsabilidade persoal na procura de solución para estas.
¿ Os deseños dos proxectos ou problemas de traballo deben ser significativos e desenvolverse en contextos reais que
permitan ao alumnado experimentar e vivenciar o proxecto, ter tempos e espazos de protagonismo, así como obter o
recoñecemento da súa valía persoal e das súas contribucións aos diferentes grupos nos que desenvolva a actividade,
reforzando así a autoestima, a autonomía, a reflexión e a responsabilidade.
¿ As actividades que se propoñan dirixiranse a reforzar os aspectos máis transversais do currículo, favorecendo a
interdisciplinariedade, a conexión entre os diferentes saberes e a mobilización conxunta das competencias necesarias
para utilizar o razoamento lóxico e analizar e axuizar criticamente os problemas sociais e históricos.
¿ A realización do proxecto contribuirá á alfabetización informacional e dixital, empregando destrezas e habilidades
na procura e na selección de información, o uso ético desta e a xeración de contidos, introducindo as tecnoloxías da
información e da comunicación como ferramentas de documentación e comunicación que permitan ao alumnado
almacenar, organizar, transferir e presentar o traballo elaborado ao longo do curso.
¿ Impulsarase o traballo cooperativo para a realización das tarefas, que lles permita ás alumnas e aos alumnos a
análise,  a  expresión e a interpretación de pensamentos,  sentimentos e feitos  en distintos contextos sociais  e
culturais, así como o uso da linguaxe para regular a conduta e relacionarse coas demais persoas.
¿ O profesorado debe estimular a axuda mutua e o traballo colaborativo co que, a través da comunicación oral, o
diálogo e a interacción entre o alumnado, se contribuirá a desenvolver a competencia para participar activamente
nun  equipo,  a  análise  e  a  reorganización  das  propias  ideas,  o  respecto  crítico  a  outros  puntos  de  vista,  o
recoñecemento  dos  propios  valores  e  das  propias  limitacións,  a  adaptación  ás  necesidades  colectivas  e  a
solidariedade, a asunción de responsabilidades e o respecto ás normas acordadas.
¿ O carácter colectivo do proxecto buscará a inclusión do alumnado, desenvolvendo empatía e xenerosidade.
¿  Empregaranse  distintos  métodos  que  terán  en  conta  os  diferentes  ritmos  de  aprendizaxe  do  alumnado  e
favorecerán a capacidade de aprender por si  mesmo. Estes métodos deben fundamentarse na relación entre o
progreso persoal e o académico, porque equilibrio afectivo e aprendizaxe van unidos e fortalécense mutuamente.

¿ As propostas metodolóxicas deben favorecer  que se integren na vida cotiá  do alumnado o coñecemento de
principios, valores e estratexias de regulación emocional, contribuíndo así á súa incorporación á vida adulta de
maneira satisfactoria, desenvolvendo a capacidade de asumir os
seus deberes e defender os seus dereitos, exercer a cidadanía activa e desenvolver unha aprendizaxe permanente ao
longo da vida.
¿ Na aula débese crear un clima emocional de confianza e seguridade que facilite que, progresivamente, o alumnado
acepte a incerteza como unha oportunidade para articular respostas máis creativas, e reforce as súas emocións
positivas,  aprendendo  a  manexar  a  ansiedade  e  a  controlar  as  condutas  asociadas  ás  emocións  negativas,
evolucionando desde unha posible falta de confianza inicial ata a satisfacción que supón ter a oportunidade de
presentar en público as propias ideas e opinións.
¿ A énfase na atención á diversidade do alumnado, na atención individualizada, na prevención das dificultades de
aprendizaxe e na posta en práctica de mecanismos de reforzo tan pronto como se detecten estas dificultades.

4.2. Materiais e recursos didácticos

Denominación

DOCUMENTACIÓN E SOCIEDADE.

¿ Uso de recursos dixitais, audiovisuais ou plásticos de apoio á comunicación para a investigación, execución e
presentación do proxecto. Os media e documentos.
* A interacción comunitaria e social. O entorno.

5.1. Procedemento para a avaliación inicial

Cotexo individual e crítico da implicación activa do individuo no grupo de traballo. Observación integral do grupo.
Ferramentas de rexistro.

5.2. Criterios de cualificación e recuperación

Unidade
didáctica

Peso UD/
Tipo Ins.

UD 1

25

UD 2

35

UD 3

40

Total

100

Táboa de
indicadores 100 100 100 100

Pesos dos instrumentos de avaliación por UD:

Entre os procedementos de avaliación:
 
- PRIMEIRA AVALIACIÓN: Presentación de dossier informativo co plan de traballo. Escolla do tema e xustificación.
- SEGUNDA AVALIACIÓN: Entrega do dossier de traballo coa procura de información. Vídeos, entrevistas, información
recompilada e arquivada...
- TERCEIRA AVALIACIÓN-FINAL: Presentación e exposición do proxecto.
 
Como instrumentos de avaliación, empregaranse distintas listas de cotexo e rúbricas asociadas aos anteriores

Criterios de cualificación:

procedementos. Nestas rúbricas avaliaranse aspectos de traballo cooperativo, desempeño de rol concreto, realización
de tarefas individuais....
 
A nota ordinaria en xuño virá dada pola media aritmética das notas das avaliacións parciais.
 

Criterios de recuperación:

No caso de que un alumna/o non realice as tarefas asignadas ou non coopere adecuadamente no grupo de traballo
dificultando o desenvolvemento do proxecto,  terá que realizar  unha proba escrita,  a  cal  constará de distintas
preguntas test de resposta única sobre diferentes aspectos traballados neste proxecto.
A nota de dita proba representará a nota da avaliación parcial correspondente.
 
De igual xeito, no caso de que unha alumna/o teña dúas avaliacións suspensas, despois dunhas sesións de reforzo,
deberá realizar unha proba escrita final, con preguntas test de resposta única sobre diferentes aspectos traballados
neste proxecto.
 

5.3. Procedemento de seguimento, recuperación e avaliación das materias pendentes

Realizarase unha revisión periódica e gradual co alumnado e revisaranse as deficiencias consensuadamente.

6. Medidas de atención á diversidade

A énfase na atención á diversidade do alumnado, na atención individualizada, na prevención das dificultades de
aprendizaxe e na posta en práctica de mecanismos de reforzo tan pronto como se detecten estas dificultades.

7.1. Concreción dos elementos transversais

UD 1 UD 2 UD 3

ET.1 - A conexión entre os
diferentes saberes. X X X

ET.2 - O servizo á
comunidade. X X X

ET.3 - As capacidades de
comunicación e negociación. X X X

7.2. Actividades complementarias

Actividade Descrición 1º
trim.

2º
trim.

3º
trim.

Actividade na Biblioteca do centro.Profundizar nas temáticas abordadas a
partir de recursos da Biblioteca X X X

Visitas interactivas a diversos espazos patrimoniais
e ambientais da cidade

A elaboración e execución dun plan no
entorno local. X X X

8.1. Procedemento para avaliar o proceso do ensino e a practica docente cos seus indicadores
de logro

Indicadores de logro

Adecuación da programación didáctica e da súa propia planificación ao longo do curso académico

Ao inicio de cada unidade didáctica, realízase unha introdución sobre o tema e actividades de recoñecemento e
activación dos coñecementos previos do alumnado ao respecto.
Ao  comezo  do  desenvolvemento  de  cada  unidade,  proporciónase  ao  alumnado  un  cadro  sinóptico  ou  mapa
conceptual do tema para orientalo sobre a evolución do seu proceso de ensino-aprendizaxe.
Os contidos e actividades de cada unidade didáctica parten dos coñecementos previos do alumnado e favorecen a
construción progresivamente autónoma de novas aprendizaxes.

A planificación e a distribución do tempo asignado a cada tarefa son axeitadas.

Ao comezo de cada unidade, infórmase o alumnado sobre os obxectivos propostos, as actividades que se realizarán
e os instrumentos e criterios de avaliación.

Aplicouse a metodoloxía didáctica establecida na programación.

Leváronse a cabo medidas de reforzo educativo dirixidas ao alumnado con dificultades de aprendizaxe, propoñendo
novas actividades que faciliten a adquisición dos obxectivos non acadados.

Realízanse as actividades complementarias programadas.

Aplicáronse os procedementos e os criterios de avaliación establecidos na programación didáctica.

Aplicáronse os procedementos e os criterios de avaliación establecidos na programación didáctica.

Leváronse a cabo medidas de reforzo educativo dirixidas ao alumnado con dificultades de aprendizaxe, propoñendo
novas actividades que faciliten a adquisición dos obxectivos non acadados.

Desenvolvéronse procedementos e actividades de recuperación para o alumnado con algunha avaliación suspensa.

Concienciuse sobre a importancia do patrimonio cultural e ambiental

Metodoloxía empregada

As actividades propostas son variadas en canto á súa tipoloxía e sistema de traballo (individual, por parellas, en
pequeno grupo, en gran grupo).
Empregáronse recursos e materiais didácticos variados (impresos, dixitais, audiovisuais, aplicacións informáticas de
carácter educativo...).
Deséñanse  e  aplícanse  actividades  de  ampliación  e  afondamento  para  o  alumnado  que  acade  de  maneira
significativa os obxectivos propostos.

Explicáronse e corrixíronse as actividades levadas a cabo nas distintas unidades didácticas.

Utilizáronse diferentes instrumentos de avaliación (probas, traballos individuais e en grupo, exposicións orais,
redaccións, proxectos de investigación...)

Organización xeral da aula e o aproveitamento dos recursos

Aplicáronse estratexias de aprendizaxe como a lectura comprensiva, a procura de información significativa, a
planificación do traballo, o desenvolvemento de técnicas de síntese, análise e redacción...

Empregáronse os materiais e recursos didácticos programados.

Puxéronse en práctica medidas para estimular o hábito lector.

A avaliación da práctica docente favorece os procedementos de análise, reflexión e debate arredor da realidade
educativa do centro sobre os seguintes aspectos:
- A xestión adecuada do tempo para a planificación do proceso de ensino-aprendizaxe na aula.
- A concreción do currículo, a súa adaptación ao contexto e a organización efectiva dos contidos, actividades e
obxectivos propostos.
-  A avaliación dos resultados obtidos polo alumnado e a adopción das medidas de mellora adaptadas ás súas
necesidades de aprendizaxe.
- A construción dun clima de empatía, confianza e convivencia harmónica na aula.

Descrición:

8.2. Procedemento de seguimento, avaliación e propostas de mellora

Revisarase con regularidade semanal a contribución individual ao proxecto colectivo. Revisarase con regularidade
semanal a articulación dos grupos e subgrupos no seo do grupo en conxunto.
A revisión será colectiva, así como de todo o proceso do Proxecto.
A final de curso realizarase unha enquisa ao alumnado coa fin de avaliar o funcionamento da materia.

9. Outros apartados

